
ABSTRAK 

Kajian penentuan medium asas dan peratus air kelapa yang sesuai bagi proliferasi 

protokom orkid Phalaenopsis gigantea telah dijalankan . Protokom orkid yang berusia 

231 hari selepas percambahan digunakan sebagai eksplan. Dua jenis medium asas 

digunakan iaitu NDM dan XER yang setiap satunya dibarikan lima rawatan air kelapa 

iaitu 0%, 2.5%, 5.0%, 7.5% dan 10%. Medium asas tanpa penambahan air kelapa (0%) 

dijadikan sebagai kawalan. Setiap rawatan ini ditambahkan dengan 2.5g arang (2.5g/L) 

dan 20g sukrosa (20g/L). Hasil kajian selama tiga bulan menunjukkan bahawa 

penggunaan media asas dan kepekatan air kelapa yang berbeza tidak mempengaruhi 

peratus proliferasi protokom. Walau bagaimanapun, rawatan NDM+7.5% air kelapa 

menunjukkan pertambahan protokom baru yang tinggi dalam masa tiga bulan 

pengkulturan. 

THE EFFECT OF COCONUT WATER AND TWO DIFFERENT BASAL MEDIA 

ON THE PROTOCORM PROLIFERATION OF Phaiaenopsis gigantea 

ABSTRACT 

The effects of different basal media and coconut water concentration on protocorm 

proliferation of Phalaenopsis gigantea were studied. Protocorms aged 231 days after 

germination were used as explants. Five concentrations of coconut water which are 0%, 

2.5%, 5.0%, 7,5%, and 10% were added in NDM and XER media. Basal medium without 

coconut water (0%) was used as control. All culture media were provided with 20glL of 

sucrose and 2.5gIL charcoal. After three month, the study shows that different basal 

media and coconut water concentrations did not influence the protocorm proliferation. 

However, NDM+7.5% coconut water treatment shows the highest number of new 

protocorm after three month cultured. 

BAB1 

PENDAHULUAN 

1.1 Pengenalan 

Orchidaceae merupakan famili tumbuhan berbunga yang terbesar di dunia. Ini kerana, 

tedapat di antara 500-800 genus dengan 20,000-30,000 spesies (Shultes & Pease, 1963). 

Jumlah ini adalah tidak termasuk hybrid yang semakin meningkat setiap masa (Valmayor 

et ai., 1986). Di Malaysia, terdapat sebanyak 220 genus dengan 1,750 spesies orkid. 

Di Sabah pula, terdapat lebih 200 spesies orkid yang boleh dijumpai. Ini 

termasuklah beberapa spesies endemik seperti Phaiaenopsis gigantea,P. amabilis dan 

Paphiopedillum ataupun dikenali dengan nama 'selipar orkid'. Phaiaenopsis gigantea 

boleh dijurnpai di Merutai dan di kawasan Gunung Harimau yang terletak: di utara 

Borneo. Ia juga boleh ditemui di bahagian barat Banjaran Crocker yang terletak: di 

Sarawak dan Barat Kalimantan (Smith, 1909). 

Orkid Phalaenopsis gigantea ini adalah sukar untuk dibiakkan secara vegetatif. 

Ini kerana, ia tidak mengeluarkan tunas sisi dan pertumbuhannya juga adalah larnbat. 

Orkid ini mengarnbil masa 8-12 tahun untuk mengembang mekar (Smith, 1909). J adi, 

pembiakan secara in vitro telah menjadi kaedah utama untuk propagasi orkid ini (Arditti, 

1977; Arditti & Ernst, 1993) 

Teknik in vitro pada Phalaenopsis gigantea ini sarna ada melalui kaedah kultur 

tisu ataupun percarnbahan biji benih. Kaedah kultur tisu pada orkid ini telah 

diperkenalkan oleh Morel (1960). Beliau telah berjaya menghasilkan sejenis orkid iaitu 

Cymbidium yang bebas daripada virus. Kajian yang telah dilakukan adalah dengan 

mengkulturkan pucuk yang bersaiz 0.1 mm dalarn medium Knudson C yang telah 

dicarnpurkan dengan agar. 

Kaedah kultur tisu ini kemudiannya telah digunakan sacara meluas untuk tujuan 

perarnbatan pada orkid. lni kerana, beberapa genera orkid telah berjaya dibiakkan secara 

teknik in vitro dan telah dikomersilkan. Antara contohnya ialah Cymbidium (Morel, 

1965; Wimber, 1963; Sagawa et al. , 1966), Dendrobium (Intuwong & Sagawa 1975; 

Sagawa & Shoji, 1967; Kim et al. , 1970), CattZeya (Scully, 1967; Linaermann et aZ. , 

1970) dan Phalaenopsis (Intuwong & Sagawa, 1974). 

Aspek yang terlibat dalam menentukan kejayaan kultur tisu orkid ini termasuklah 

komposisi dan keadaan medium pengkulturan, sumber karbon, jenis eksplan yang 

digunakan, kandungan pengatur tumbuhan, komplek additif dan juga keadaan fizik kultur 

sesuatu spesies yang dikaji (Abd. Karim & Hairani, 1989). Faktor-faktor yang 

mempengaruhi kejayaan kultur tisu ini diaplikasi untuk menggandakan protokom 

Phalaenopsis gigantea yang mana selaras dengan objektifkajian ini seperti di bawah. 

1.2 Objektif kajian 

Objektifkajian ini ialah untuk mengenal pasti medium asas yang terbaik serta peratus air 

kelapa yang sesuai bagi proliferasi protokorm Phalaenopsis gigantea. 

BAB2 

ULASANPERPUSTAKAAN 

2.1 Orkid Phalaenopsis 

Genus Phaiaenopsis mengandungi 70 spesies. Genus ini tersebar daripada Himalaya ke 

Thailand, Indo-China, Malaysia, Indonesia, New Guinea dan Australia. Filipina telah 

muncul sebagai pusat utama kepada genus ini kerana telah beIjaya merekodkan sejumlah 

42 spesies dengan 36 varieti (Smith, 1909) 

Di Malaysia pula, terutamanya di Sabah terdapat beberapa spesies Phaiaenopsis. 

Antaranya P. amabilis, P. Aphrodite dan P, gigantea. Bagi kawasan tanah rendah di 

Sabah pula, antara spesies Phaiaenopsis yang boleh dijumpai ialah P. cornu-vervi, P. 

fuscata, P. decumbens dan P. sumatrana. 

Phaiaenopsis dikenali kerana kecantikannya. Jika dilihat, bunganya seperti rama-

rama dan daunnya yang besar terhulur keluar. Di Filipina, bunga ini dikenali sebagai 

'mariposa' yang bermaksud rama-rama. Di Indonesia pula, Phaiaenopsis dikenali sebagai 

anggerik bulan ataupun orkid bulan. Anggerik bulan ini dinamakan Phaiaenopsis pada 

tahun 1885 di Java, Indonesia. Nama ini dipilih setelah mengkaji spesimen P. amabilis. 

Kesemua Phaiaenopsis adalah monopodial kerana mempunyai sifat pertumbuhan 

yang berbeza. Ini kerana, orkid-orkid ini mempunyai satu batang yang akan tumbuh 

meninggi dan mempunyai daun-daun dan akar-akar yang keluar dari sisinya. Daunnya 

pula bewarna bijau dan mempunyai banyak air (sukulen). 

2.1.1 Phalaenopsis gigantea 

Nama gigantea ini diambil daripada perkataan Latin, giganteus yang bermaksud 

sangat besar. Ini merujuk kepada daun spesies ini yang bentuknya sangat besar . 

Disebabkan bentuk daunnya yang cukup besar juga, ia turut dikenali sebagai orkid telinga 

gajah. 

Terdapat 5-6 daun pada setiap orkid ini dengan setiap satunya sepanjang 56-91 

em. Bungannya pula sepanjang lima sentimeter seeara melintang. Di Sabah, orkid ini 

adalah bersifat endemik dan dikenali ramai. 

Foto 2.1 Daun Phaiaenopsis gigantea 

Foto 2.2 Bunga Phaiaenopsis gigantea 

2.2 Teknik in vitro bagi propagasi orkid 

Teknik kultur in vitro meliputi teknik kultur biji benih dan kultur tisu. Teknik ini 

melibatkan bahagian tanaman atau biji benih ditanam dalam media pemakanan yang 

bebas daripada kuman. Perkara ataupun peristiwa yang berkaitan dengan kaedah bam 

propagasi orkid ini sentiasa mendahului bidang bioteknologi yang mana seiring dengan 

peredaran masa. 

Kaedah pertama percambahan biji benih orkid (Moore, 1849) merupakan 

permulaan secara keseluruhan bagi percambahan biji benih 150 tahun yang lalu. 

Pendekatan yang diarnbil oleh David Moore pada tahun 1807 hingga 1879 merupakan 

satu kemajuan dalam bidang biologi dan hortikultur (dipetik daripada Arditti & Ernst, 

1993). 

Selepas separuh abad penemuan Moore, Noel Bernard (1874-1911) pula telah 

membuka lembaran barn dengan menemui kaedah percarnbahan simbiotik biji benih 

orkid secara in vitro (Bernard, 1899-1909) (dipetik daripada Arditti & Ernst, 1993). 

Kejayaan ini membawa kepada perkembangan propagasi secara in vitro (Holdgate 1944; 

Murashige 1974; Morel 1974; Arditti 1977; Sagawa & Kunisaki 1982; George & 

Sherrington 1984) (dipetik daripada Pritchand, 1989). Kajian Rao (1977) dan Hughes 

(1981) pula telah mencatatkan percambahan in vitro daripada biji benih serta tisu dan 

organ kultur dalam persekitaran yang bebas dari kuman. 

Kajian yang dilakukan Morel (1960) dengan menggunakan hujung pucuk sebagai 

eksplan telah membawa kepada banyak kajian seterusnya yang mana menggunakan 

pendekatan yang sarna dengannya. Sebagai contoh, hujung pucuk bagi hybrid Cymbidium 

telah digunakan sebagai eksplan oleh Wimber (1963), Wilfret (1966), Steward & Mapes 

(1971), Wreckmaister (1971) dan Fonnesbech (1972). 

UMS 
UNIVERSITI MALAYSIA SABAH 



8 

Bagi spesies Cattleya pula, Morel (1964) telah kulturkan hujung pucuk tetapi 

mendapati ia sukar untuk dipropagasikan berbanding Cymbidium. Walau bagaimanapun, 

Scully (1967) telah berjaya menggunakan hujung pucuk sebagai sumber eksplan bagi 

Cattleya serta berjaya menghasilkan protokom. 

Hujung pucuk bagi Dendrobium juga telah berjaya dikulturkan oleh Kim et al 

(1970) yang mana turut berjaya menghasilkan protokom selepas satu bulan. Hujung 

pucuk bagi orkid simpodial yang lain juga telah berjaya digunakan sebagai sumber 

eksplan (Arditti, 1977). 

Bagi orkid monopodial, ia juga telah berjaya dikultur dengan menggunakan 

hujung pucuk. Sebagai contoh, Rhyncostylis (Vajrabhaya & Vajrabhaya, 1970), Vanda 

(Kunisaki et al. , 1972; Morel, 1972; Teo et al., 1973), Phalaenopsis (Intuwong & 

Sagawa, 1974), Aranda (Goh, 1973; Goh, Loh & Rao 1975) dan juga Aranthera (Irawati 

et al" 1977). 

Tunas sisi pada batang mempunyai gerak balas yang sarna terhadap pengkulturan 

pada hujung pucuk. Keupayaan penjanaanya menurun bila tunas yang lebih jauh daripada 

mercu digunakan untuk pengkulturan (Loh et al. , 1978). Bahagian lain tumbuhan seperti 

tunas sisi pada tangkai bunga sering juga digunakan dalam kebanyakan hybrid 

Phalaenopsis (Tse et al., 1971; Intuwong et al., 1972). 

Daun juga telah digunakan sebagai eksplan walaupun kadar kejayaan kultur daun 

tidak tinggi (Arditti, 1977). Pembentukan PLB (protokom-like bodies) daripada tisu daun 

mula-mula ditemui oleh Wimber (1965) pada tisu daun Cymbidium. Daripada kajian 

Tanaka (1975) mendapati bahawa segmen daun muda daripada anak cambah mudah 

untuk membentuk PLB jika dibandingkan dengan segmen daun muda pada tumbuhan 

yang matang pada Phalaenopsis. 

2.3 Tisu kultur bagi genus Phaiaenopsis 

Rangsangan daripada Rotor (1949), yang mana telah menghasilkan planlet dengan 

meletakkan tangkai bunga yang telah dipotong di atas media kultur yang steril telah 

digunakan sebagai kaedab utama dalam propagasi Phalaenopsis. 

Selain itu, Intuwong dan Sagawa (1974) telab berjaya mendapatkan PLB serta 

plantlet melalui kaedab kultur hujung pucuk. Pada tabun yang sarna juga, Koch 

mendapati bahawa penghasilan PLB pada tunas sisi melalui kultur in vitro berlaku 

apabila menggunakan tangkai bunga yang telab dikerat sebagai eksplan. 

Beberapa kajian kultur tisu bagi spesies Phalaenopsis juga telah dilakukan. 

Antaranya ialah pembentukan kallus dan kultur daripada tangkai bunga (Ernst, 1994), 

tunas pada tangkai bunga (Tse et al., 1971), hujung akar (Tanakaet al., 1976; Lin,1981) 

serta daun (Lin, 1980; Ishii et al., 1998). 

Kaedah propagasi secara in vitro bagi spesies Phaiaenopsis juga telah dimajukan 

oleh Sagawa (1961), Scully (1996), Koch (1974), Reisinger et ai., (1976), Zimmer & 

Pieper (1977) dan Tanaka & Sakanishi (1978). Sebagai contoh, ruas pada tangkai bunga 

Phaiaenopsis boleh menghasilkan batang bunga yang baru apabila diletakkan dalam 

media kultur (Intuwong et aI., 1972) 

Penghasilan orkid Phaiaenopsis telah meningkat sejak kebelakangan ini. Ini 

adalah kerana berlakunya peningkatan teknik bagi menghasilkan spesies ini dan juga 

permintaan daripada pengguna (Griesbach, 1995; Wang & Lee, 1994). Dijangka lebih 

daripada enam juta spesies ini akan dijual setiap tahun bagi pasaran Amerika Syarikat 

sahaja. Bagi Eropah dan Jepun pula, beberapa juta spesies ini dijual setiap tahun 

(Griesbach, 1995; Sinoda, 1994). Untuk itu, teknik kultur tisu bagi Phaiaenopsis adalah 

penting dalam memperbanyakkan pengeluaran spesies ini. 

2.4 Teknik keratan nipis 

Teknik keratan nipis (Thin sross section, TCS) telah digunakan secara meluas dalam 

kaedah propagasi secara in vitro. Teknik ini digunakan untuk memperbanyakkan 

beberapa spesies orkid utarna sejak beberapa dekad yang lepas (Rao, 1977; Arditti & 

Ernst, 1993). Ia melibatkan pemotongan secara keratan rentas ataupun keratan lintang 

pada eksplan yang digunakan. 

